
Ул керем күләменә бәйле түгел: сабыйлы булган һәр гаиләгә дә каралган. Башка түләүләр дә арта. Яшь ярымга кадәр бала карау буенча пособие, күп дигәндә, аена – 33281 сум (31281 сум булган) җитәчәк. Ким дигәндә исә, 8629 сум (7677 сум булган) булачак. Хасталык кәгазе буенча түләүнең иң зур күләме – аена 83204 сум, декрет акчасының иң күп күләме 383179 сум (бер айга – 83204 сум) тәшкил итәчәк. 
Шуны да исегезгә төшерәбез: киләсе елда ана капиталы буенча беренче балага түләү – 589, 5 мең сум, икенчесенә 779 мең сум тәшкил итәчәк.

